Прадмет: Чалавек і свет, 4 класс
Тэма: Гісторыя Беларусі ў паданнях і імёнах.
Урок №. 11 
Мэта: плануецца, што да канца ўрока ў вучняў будзе сфарміраванна
ўяўленне аб легендарным полацкім князю Усяславу Чарадзею як дзяржаўным дзеячы.
Задачы: 
стварыць умовы для знаемства вучняў з найбольш значнымі падзеямі ў гісторыі, звязанымі з жыццем і дзейнасцю полацкага князя Усяслава Чарадзея: росквіт княства, узвядзенне Сафійскага сабора, бітва на рацэ Нямізе;
садзейнічаць развіццю павагі да гістарычныга дзеяча Усяслава Чарадзея, як таленавітага і мудрага ўладара;
садзейнічаць фарміраванню патрыятычных пачуццяў на прыкладзе гераічнай барацьбы палачан супраць ворагаў.
Вучэбна-метадычнае забеспячэнне: мультымедыйны экран, гаджэты; інтэрактыўныя заданні па гіперспасылкам, створаныя з дапамогай сервісаў веб-2.0; (карткі з заданнямі, калі няма магчымасці выкарыстаць інтэрнэт); крыжаванка «Яраслаў Мудры — сын Рагнеды»; картка “Дапоўні сказ”; воблака слоў “Усяслаў Чарадзей”; матэрыял для дадатковага чытання; картка “Усяслаў Чарадзей”;  ілюстрацыя сабора; 
Этапы урока 
1. Арганізацыйны момант. 
· Пачаць наш урок мне хочацца з прыказкі: “Толькі таму пашана будзе, хто Радзіму не на словах любіць”. Як разумееце яе сэнс? (Любіць Радзіму, значыць ведаць яе гісторыю, знакамітых землякоў, праславіўшых наш край.)
2. Праверка дамашняга задання. 
- Разгадайце анаграму “рЯалсўа уыМрд”. 
- Якімі якасцямі валодаў наш знакаміты продак і якімі справамі праславіў нашу радзіму? Для адказу на гэтае пытанне выканайце інтэрактыўнае практыкаванне  “Яраслаў Мудры – таленавіты князь”. Растлумачце, чаму так пра яго гаварылі. (Калектыўная праца з мультымедыйным экранам.)  
  Работа ў пары.  
2 вучні працуюць каля дошкі з крыжаванкай «Яраслаў Мудры — сын Рагнеды».   
Па 2 вучні выконваюць заданне “Дапоўні сказ”(1),  заданне “Дапоўні сказ”(2). 
3. Мэтаматывацыйны этап. 
- Сення на ўроку мы з вамі працягнем размову пра нашых знакамітых продкаў. Разгледзьце “жывое” воблака і скажыце, аб чым пойдзе гаворка на ўроку. З кім пазнаёміцеся, пра якую гістарычную дату будзем гаварыць, якія яшчэ словы вам падказваюць, пра што даведаецся? (Пра Усяслава Чарадзея, пра дружыну, Сафійскі сабор, знаемства з датай 1067г.)	
- У канцы ўрока вам неабходна будзе выканаць тэст і адказаць на пытанні: Як і чаму празвалі Усяслава ў народзе? У якім горадзе княжыў Усяслаў Чарадзей? На якой рацэ адбылася бітва паміж Усяславам і Кіеўскімі князямі? Дзе быў пабудаваны сабор па загадзе Усяслава? Колькі гадоў пражыў Усяслаў Чарадзей? 
4. Актуалізацыя ведаў і ўменняў вучняў.
- Раскажыце аб паслядоўным перамяшчэнні па шляху “з варагаў у грэкі” з дапамогай інтэрактыўнай карты. (Адкрыць карту.) На гэтым шляху стаіць слаўны горад Полацк, які стаў адным з цэнтрам гандлю. У Полацкім княстве ў 15 год пачаў свае княжанне Усяслаў Чарадзей, пра якога і пойдзе сення гаворка на ўроку.  У час яго княжання княства дасягнула найвышэйшага ўздыму. 
5.  Вывучэнне новай тэмы. 
- Чаму полацкага князя Усяслава называлі Чарадзеем? Прачытайце першы абзац. (Мог ператварацца ў розных звяроў, а гэта – чарадзейства.)
- Паспрабуйце растлумачыць значэнне слова “дружына”. Прачытайце тлумачэнне дадзенага паняцця ў слоўніку. (Гістарычны слоўнік, с.160.)
- Прапраўнук Рагвалода і сын Брачыслава атрымаў у спадчыну моцную дзяржаву. Аднак за час свайго княжання ен не толькі пашырыў межы княства, але і ўмацаваў яго. Гэта дзякуючы таму, што Усяслаў Чарадзей быў таленавітым, мудрым, уладаром незвычайных здольнасцей. Яго баяліся і паважалі не толькі суседзі, але і кіраўнікі іншых дзяржаў не хацелі парушаць з ім узаемаадносіны.
- Прачытайце на картках 1-3 абзац [2, с.60]. (Матэрыял для дадатковага чытання). Дапоўніце звесткі аб Усяславе Чарадзею.
- Пакажыце з дапамогай малюнка на с. 5 атласа, што Полацк з’яўляўся вельмі буйным горадам. (Праца з атласам.)
- Разгледзьце ілюстрацыю на старонцы. Раскажыце, якое абарончае адзенне было ў воінаў дружыны князя, якая была зброя. (Кальчуга, шлем, меч, шчыт, сякера.) 
- І негледзячы на тое, што 58 год свайго княжання ен правеў у ваенных паходах, але Усяслаў Чарадзей не разбураў, а садзейнічаў стварэнню першай беларускай дзяржавы.  
- Прачытайце 1-3 абзац [2, с.61]. (Матэрыял для дадатковага чытання). Што яшчэ сведчыць аб міралюбівай палітыцы князя? (Жыў з суседзямі ў згодзе, займаўся мірнымі клопатамі, парадніўся з Візантыйскім імператарам.)
-  Адным з падцверджанняў магутнасці князя быў пабудаваны ў Полацку Сафійскі сабор, што паказала роўнасць гэтага горада з гарадамі, дзе былі ўжо пабудаваны такія саборы. Пакажыце гэтыя саборы на інтэрактыўнай карце на шляху з “варагаў у грэкі”. (Ноўгарад, Кіеў, Візантыя.) Чаму менавіта ў гарадах на гэтым шляху былі пабудаваны саборы?  (Марскія дзяржавы, багатыя гандлевыя гарады, развітая эканоміка.)
- Прачытайце тэкст ”Сафійскі сабор”   [2, с.61-62]. (Матэрыял для дадатковага чытання). Апішыце сабор, выкарыстоўваючы ілюстрацыю на с. 44 і прачытаны тэкст, у парах. Адна з пар паспрабуе апісаць сабор каля дошкі. (На дошцы ілюстрацыя сабора.)
- З імем Усяслава звязана бітва на рацэ Нямізе. Прачытайце першы абзац на с.45. Якія словы сведчаць аб смеласці князя? (Усяслаў вымаў свой меч і смела кідаўся ў бой.)
- Але не толькі  смеласцю князя адметны яго ўдзел у бітве на рацэ Нямізе? Усяслаў аднавіў горад Менск і стаў заснавальнікам новага Менска на Свіслачы.
- Як ўславілі знакамітага гістарычнага дзеяча ў наш час? (Яму пастаўлены помнік у Полацку.)
- Разгледзьце карту “Славутыя людзі зямлі беларускай” на с. 14—15 атласа. Пакажыце на ёй помнік Усяславу Чарадзею і горад, дзе гэты помнік узведзены.
6. Праверка разумення вывучанага. 
- Праца з тэкстам “Усяслаў Чарадзей. Князь Усяслаў.” [1, с.17-18]. Чытанне тэксту. Разбор заданняў і пытанняў да тэксту. (Картка “Усяслаў Чарадзей”.)

7. Замацаванне вывучанага. 
- Назавіце гістрычнага дзеяча, пра якога ішла гаворка. (Усяслаў Чарадзей.) Князем якога княства ен быў? (Полацкага.) Дзякуючы чаму паляпшалася эканоміка княства? (Гандаль, развіцце раместваў, мудрасць князя.) Што з’яўлялася сімвалам роўнасці княства с іншымі магутнымі гарадамі? (Будова Сафійскага сабора.) Што садзейнічала пашырэнню межаў княства? (Ваенныя паходы.) Якая гістарычная падзея дапамагла ўмацаваць межы Полацкага княства і не дазволілі ворагам іх парушыць? (Бітва на рацэ Нямізе ў 1067г.) 
8. Абагульненне і сістэматызацыя ведаў. 
- Разгадайце крыжаванку “Усяслаў Чарадзей – славуты князь”.
Выканайце віктарыну “Усяслаў Чарадзей”.
9. Контроль ведаў і ўменняў. 
- У пачатку ўрока я прапанавала вам пытанні тэста, які вы зараз паспрабуеце выканаць.  (Тэст “Усяслаў Чарадзей”)
- Якія пытанні тэста былі для вас цяжкімі? (Адказы вучняў.)
10. Інфармацыя аб дамашнім заданні. 
С. 42-45 падручніка, апавяданне “Усяслаў Чарадзей”, паняцце “дружына”, дата 1067г.
- Усе практыкаванні, якія выконвалі на ўроку, па жаданню, вы зможаце выканаць яшчэ раз дома для замацавання ведаў па тэме. Знайсці іх можна  на сайце “Мая Радзіма – Беларусь”, а таксама пазнаеміцца з  дадатковай інфармацыяй пра Усяслава Чарадзея.
11. Падвядзенне вынікаў. 
 - Працягніце выказванні: 
Усяслаў Чарадзей
- клапаціўся пра дабрабыт … (жыхароў сваёй зямлі);
- спрыяў развіццю … (гандлю і рамёстваў);
- садзейнічаў … (будаўніцтву і ўмацаванню гарадоў);
- пры ім пашырыліся … (межы Полацкага княства). 

12. Рэфлексія.
- Выберыце сярод прапанаваных слоў словы, якія характарызуюць вашы адносіны да ўрока. “На ўроку мне было: цяжка, радасна, нецікава, займальна, цікава, легка, зразумела, даступна, трывожна, весела.”

